
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


তৃতীয় দৃশ্য।!




(একজন বৃদ্ধ ব্রাহ্মণ ও বালকের প্রবেশ।)






ব্রাহ্মণ। বোস, দাদা, বোস, এই গাছতলায় বসে একটু ঠাও হয়ে নেওয়া যাক, এখন আর পথ চলা অভ্যাস নাই, খানিকট এসেই হাঁফিয়ে গেছি। বালক। দাদা, কখন কলকেতা দেখব? ব্রাহ্মণ। এই একটু জিরিয়েই চলতে আরম্ভ করব আর কি, সন্ধ্যা নাগাদ ইষ্টিসানে পৌঁছিব, সেখানে একটু জলটল খেয়ে নিয়ে রাত্রের গাড়ীতে চড়ব, কলকেতায় গিয়ে ভোর হবে। বালক। হ্যাঁ দাদা, কলকেতায় গিয়ে ঘোড়গাড়ী চড়ব? ব্রাহ্মণ। অদৃষ্টে থাকে, দেবতা বামুনের আশীর্ব্বাদে চড়বে বই কি, মন দিয়ে লেখাপড়া শিখতে পার, আপনার কায গুছিয়ে নিতে পার, সুখী হ’তে পারবে; সেই আশাতেই ব্রাহ্মণীকে কাঁদিয়ে এই বৃদ্ধ বয়সে মায়া কাটিয়ে তোমায় কলকেতায় রেখে আসতে যাচ্ছি। বালক। কার কাছে আমায় রেখে আসবে দাদা? তুমি না থাকলে, ঠাকুরমা না থাকলে, মা না থাকলে আমি একলা কার কাছে থাকব দাদা? ব্রাহ্মণ। দাদা যার কাছে রেখে আসতে যাচ্ছি তাঁর কাছে তুমি আমার চেয়েও যত্ন পাবে। বালক। তিনি কে দাদা?

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ২০:৪০টার সময়, ৮ আগস্ট ২০২১ তারিখে।

